
__ ____________ 2017 թվականի N __ -Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ կառավարության մի շարք որոշումներում փոփոխություններ ԵՎ լրացումներ 
կատարելու մասին
Համաձայն «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին և 5-րդ մասերի, Հայաստանի Հանրապետության կառավարության 2017 թվականի հունվարի 12-ի «Հայաստանի Հանրապետության կառավարության 2017 թվականի գործունեության միջոցառումների ծրագիրը և գերակա խնդիրները հաստատելու մասին» N 122-Ն որոշման N1 հավելվածի 108-րդ կետի՝ Հայաստանի Հանրապետության կառավարությունը որոշում է.
1.Հայաստանի Հանրապետության կառավարության 2004 թվականի մարտի 4-ի «Պետության կողմից երաշխավորված անվճար և արտոնյալ պայմաններով բժշկական օգնության և սպասարկման մասին» N 318-Ն որոշմամբ հաստատված N1 հավելվածը  լրացնել հետևյալ բովանդակությամբ նոր՝ 26-րդ կետով.
«26. Հաշմանդամություն ունենալու հանգամանքը պարզելու նպատակով առաջին անգամ բժշկասոցիալական փորձաքննության համար դիմած, սակայն բժշկասոցիալական փորձաքննության արդյունքում որպես հաշմանդամություն ունեցող անձ չճանաչված անձինք (հիվանդանոցային բժշկական օգնություն և սպասարկում՝ բժշկասոցիալական փորձաքննության ոլորտում իրավասու պետական մարմնի կողմից կազմված վերականգնողական անհատական ծրագրի շրջանակներում)»: 
2. Հայաստանի Հանրապետության կառավարության 2006 թվականի նոյեմբերի 23-ի «Անվճար կամ արտոնյալ պայմաններով դեղեր ձեռք բերելու իրավունք ունեցող բնակչության սոցիալական խմբերի և հիվանդությունների ցանկերը հաստատելու մասին» N 1717-Ն որոշմամբ հաստատված N1 հավելվածի  2-րդ կետը լրացնել հետևյալ բովանդակությամբ նոր՝ «է» ենթակետով.

«է) hաշմանդամություն ունենալու հանգամանքը պարզելու նպատակով առաջին անգամ բժշկասոցիալական փորձաքննության համար դիմած, սակայն բժշկասոցիալական փորձաքննության արդյունքում որպես հաշմանդամություն ունեցող անձ չճանաչված անձինք՝ բժշկասոցիալական փորձաքննության ոլորտում իրավասու պետական մարմնի կողմից կազմված վերականգնողական անհատական ծրագրի համաձայն»: 
3. Հայաստանի Հանրապետության կառավարության 2015 թվականի դեկտեմբերի 24-ի «Հաշմանդամություն ունեցող անձանց վերականգնողական անհատական ծրագրերի կազմման և իրականացման կարգը հաստատելու մասին» N 1535-Ն որոշման (այսուհետ՝ Որոշում) մեջ կատարել հետևյալ փոփոխությունները և լրացումները.

1) Որոշման վերնագրում և 1-ին կետում հանել «հաշմանդամություն  ունեցող անձանց» բառերը.
2) Որոշման 2-րդ կետի 5-րդ և 6-րդ ենթակետերում հանել «հաշմանդամություն ունեցող» բառերը.
3) Որոշմամբ հաստատված հավելվածի՝

ա. 1-ին կետում «(այսուհետ նաև՝ հաշմանդամություն ունեցող անձ)» բառերից հետո լրացնել «, ինչպես նաև սույն կարգի 12-րդ կետի 4.1-րդ և 4.2-րդ ենթակետերում նշված անձանց» բառերը.

բ. 2-րդ, 3-րդ, 5-րդ, 6-րդ, 7-րդ, 9-րդ, 10-րդ, 17-րդ, 18-րդ, 24-րդ, 25-րդ, 27-րդ, 29-րդ, 30-րդ, 36-րդ, 43-րդ, 47-րդ, 55-րդ, 62-րդ, 63-րդ և 64-րդ կետերում, 52-րդ կետի 2-րդ և 3-րդ ենթակետերում հանել «հաշմանդամություն ունեցող» բառերը.  
գ. 12-րդ կետը լրացնել հետևյալ բովանդակությամբ նոր՝ «4.1» և «4.2» ենթակետերով.

«4.1) հաշմանդամություն ունենալու հանգամանքը պարզելու նպատակով առաջին անգամ բժշկասոցիալական փորձաքննության համար դիմած, սակայն բժշկասոցիալական փորձաքննության արդյունքում որպես հաշմանդամություն ունեցող անձ չճանաչվածների համար, անձի բազմակողմանի գնահատման՝ Առողջապահության համաշխարհային կազմակերպության ֆունկցիաների միջազգային դասակարգման սկզբունքների վրա հիմնված հաշման​դամության սահմանման մոդելով նախատեսված դեպքերում. 

4.2) զինվորական ծառայության ընթացքում ձեռք բերած հիվանդության կամ ստացած խեղման կամ վնաuվածքի պատճառով զորացրված այն անձանց համար, որոնք բժշկասոցիալական փորձաքննության արդյունքում չեն ճանաչվել որպես հաշմանդամություն ունեցող անձ.»

դ. 13-րդ կետում հանել «(այսուհետ՝ ԲՍՓՀ) և վերափորձաքննության բաժնի» բառերը. 
ե. 14-րդ, 15-րդ, 22-րդ կետերն ուժը կորցրած ճանաչել.
զ. 21-րդ, 37-րդ և 41-րդ կետերում «ԲՍՓՀ-ի» և «ԲՍՓՀ-ներին» բառերը համապատասխանաբար փոխարինել «տարածքային մարմնի» և «տարածքային մարմնին»  բառերով.
է. 16-րդ կետում հանել «անձին որպես հաշմանդամություն ունեցող անձ ճանաչելու մասին» բառերը.
ը. 19-րդ կետը, «հինգ տարի ժամկետով:» բառերից հետո լրացնել հետևյալ բովանդակությամբ նոր նախադասությամբ.

«Սույն կարգի 12-րդ կետի 4.1-րդ և 4.2-րդ ենթակետերում նշված՝ հաշմանդամություն ունեցող անձ չճանաչվածների համար ՎԱԾ-ը կազմվում է մեկ տարի ժամկետով:».
թ. 21-րդ կետում հանել «գործակալության ԲՍՓՀ-ի կողմից» բառերը.
ժ. 23-րդ կետում «ԲՍՓՀ-ի կամ վերափորձաքննության բաժնի» բառերը փոխարինել «տարածքային մարմնի» բառերով, իսկ «ԲՍՓՀ-ին և վերափորձաքննության բաժնին» բառերը՝ «տարածքային մարմնին» բառերով. 
ժա. 25-րդ կետում «ԲՍՓՀ-ի կամ վերափորձաքննության բաժնի» բառերը փոխարինել «տարածքային մարմնի» բառերով 
ժբ. 34-րդ կետում հանել «հաշմանդամություն ունեցող» բառերը, ինչպես նաև «(այդ թվում՝ հաշմանդամություն ունեցող անձանց աշխատանքի տեղավորման համար սահմանված աշխատատեղերի պարտադիր ապահովման նորմատիվի շրջանակներում առկա աշխատատեղերի)» բառերը.

ժգ. 35-րդ կետում հանել «հաշմանդամություն ունեցող» բառերը, «ստորաբաժանմանը (վերափորձաքննության բաժնին) կամ ԲՍՓՀ-ին» բառերը փոխարինել «տարածքային մարմնին» բառերով, իսկ «ԲՍՓՀ-ն կամ վերափորձաքննության բաժինն» բառերը՝ «տարածքային մարմինն» բառով.   

ժդ. 39-րդ կետում «ԲՍՓՀ-ն կամ վերափորձաքննության բաժինը» բառերը փոխարինել «տարածքային մարմինը» բառերով, իսկ «տրամադրում են» բառը՝ «տրամադրում է» բառով.
ժե. 42-րդ կետում «վերափորձաքննության բաժնի կամ ԲՍՓՀ-ի» բառերը փոխարինել «տարածքային մարմնի» բառերով.
ժզ. 44-րդ, 45-րդ, 53-րդ կետերում «վերափորձաքննության բաժնին կամ ԲՍՓՀ-ին» բառերը փոխարինել «տարածքային մարմնին» բառերով.

ժէ. 46-րդ, 47-րդ, 54-րդ, 59-րդ կետերում «վերափորձաքննության բաժինը կամ ԲՍՓՀ-ն» բառերը փոխարինել «տարածքային մարմինը» բառերով.
ժթ. 57-րդ և 59-րդ կետերում «ճանաչվածների» բառից հետո լրացնել «, ինչպես նաև սույն կարգի 12-րդ կետի 4.1-րդ և 4.2-րդ ենթակետերում նշված անձանց» բառերով:
4. Հայաստանի Հանրապետության կառավարության 2015 թվականի սեպտեմբերի 10-ի «Վերականգնողական օգնության տրամադրման կարգը և պայմանները սահմանելու և Հայաստանի Հանրապետության կառավարության 2006 թվականի սեպտեմբերի 22-ի N 1369-Ն և 2007 թվականի ապրիլի 12-ի N 453-Ն որոշումներն ուժը կորցրած ճանաչելու մասին» N 1035-Ն որոշման մեջ կատարել հետևյալ լրացումները և փոփոխությունները.
1) որոշմամբ հաստատված N 1 հավելվածում՝
ա. 4-րդ կետում «անձ)» բառից հետո լրացնել «, ինչպես նաև սույն կարգի 12-րդ կետի 8-րդ ենթակետում նշված անձանց» բառերը. 
բ. 7-րդ կետում «անձի» բառից հետո լրացնել «և սույն կարգի 12-րդ կետի 8-րդ  ենթակետում նշված անձի» բառերը.

գ. 12-րդ կետը, «հանգամանքից» բառից հետո, լրացնել հետևյալ բովանդակությամբ նոր՝  «7» և «8» ենթակետերով.
«7) ծառայողական պարտականությունները կատարելիս անհայտ կորած, ինչպես նաև Հայաստանի Հանրապետության օրենսդրությամբ սահմանված կարգով անհայտ բացակայող կամ մահացած ճանաչված զինծառայողների ընտանիքների անդամներին.

8) հաշմանդամություն ունենալու հանգամանքը պարզելու նպատակով առաջին անգամ բժշկասոցիալական փորձաքննության համար դիմած, սակայն բժշկասոցիալական փորձաքննության արդյունքում որպես հաշմանդամություն ունեցող անձ չճանաչվածներին» .
դ. 15-րդ կետում հանել «և քայլակները» բառերը.

ե. լրացնել հետևյալ բովանդակությամբ նոր՝ 16.1. կետ.
«16.1. Զինվորական ծառայության ընթացքում հիվանդություն ձեռք բերած կամ  խեղում կամ վնաuվածք ստացած, սակայն զինվորական  ծառայությունը շարունակող կամ գործատուների հետ աշխատանքային հարաբերությունների մեջ գտնվող՝  հաշմանդամություն ունեցող անձանց, պետական նպատակային ծրագրերով չնախատեսված վերին և ստորին վերջույթների պրոթեզները (կամ դրանց բաղկացուցիչ մասերը) կարող են տրամադրվել լիազորած մարմնի ղեկավարի կողմից սահմանված դեպքերում և կարգով՝ Հայաստանի Հանրապետության պետական բյուջեի տվյալ նպատակային ծրագրով նախատեսված գումարի առավելագույնը երկու տոկոսի սահմաններում:».

զ.  18-րդ և 19-րդ կետերը շարադրել հետևյալ նոր խմբագրությամբ.

 «18. Հաշմանդամություն ունեցող անձանց, ինչպես նաև սույն կարգի 12-րդ կետի 8-րդ ենթակետում նշված անձանց պարագաները (բացառությամբ ձեռնափայտի, կրծքագեղձի պրոթեզի, տակդիրի) առաջին անգամ, ինչպես նաև սույն կարգի 20-րդ կետում սահմանված դեպքում տրամադրվում են ՎԱԾ-ի համաձայն՝ ՎԱԾ-ի բժշկական վերականգնման ծրագրում պարագաներով ապահովում նախատեսող միջոցառումների շրջանակներում: Ձեռնափայտ, կրծքագեղձի պրոթեզ և տակդիր  կարող է  տրամադրվել նաև անձի բնակության վայրի առաջնային բժշկական օգնությունը և սպասարկումն իրականացնող կամ մասնագիտացված բժշկական կազմակերպության (հաստատության) կողմից տրված մասնագիտական եզրակացության հիման վրա: 

19.  Կրծքագեղձի պրոթեզ տրամադրվում է հաշմանդամություն ունեցող կանանց, սոցիալապես անապահով կանանց, ինչպես նաև հաշմանդամություն ունենալու հանգամանքը պարզելու նպատակով առաջին անգամ բժշկասոցիալական փորձաքննության համար դիմած, սակայն բժշկասոցիալական փորձաքննության արդյունքում որպես հաշմանդամություն ունեցող անձ չճանաչված կանանց:».
է. 21-րդ կետը շարադրել հետևյալ նոր խմբագրությամբ`
«21. Հաշմանդամություն ունեցող անձանց, ինչպես նաև սույն կարգի 12-րդ կետի 8-րդ ենթակետում նշված անձանց վերին և ստորին վերջույթների օրթեզավորումը և առաջին անգամ պրոթեզավորումը, Հայաստանի Հանրապետության կառավարության 2015 թվականի սեպտեմբերի 10-ի N 1035-Ն որոշման N 2 հավելվածով սահմանված ժամկետից շուտ պարագաների տրամադրումը, սույն կարգի 16.1 կետում նշված դեպքում՝ պրոթեզների (կամ դրանց բաղկացուցիչ մասերի) տրամադրումը, սույն կարգի 35-րդ կետում նշված դեպքում՝ պարագաների վերանորոգումը, ինչպես նաև պարագաների հերթական տրամադրման հետ կապված վիճահարույց դեպքերում պարագաների տրամադրումն իրականացվում է սույն կարգի 43-րդ կետում նշված բուժատեխնիկական հանձնաժողովի (այսուհետ՝ բուժատեխնիկական հանձնաժողով) գրավոր եզրակացության հիման վրա:».
ը. 22-րդ  կետում «արտադրության» բառից հետո լրացնել «կամ դրան համարժեք» բառերը, իսկ «հաշմանդամություն ունեցող» բառերից հետո՝ «՝ 31 տարին լրացած և ավելի բարձր տարիքի». 

թ. 28-րդ կետը շարադրել հետևյալ նոր խմբագրությամբ՝
«28. Հաշմանդամություն ունեցող անձանց և սոցիալապես անապահով անձանց յուրաքանչյուր տարի տրամադրվում է երկու զույգ օրթոպեդիկ կոշիկ՝ մեկ զույգն առանց տաքացված տակդիրների, իսկ մյուս զույգը՝ կիսաճիտք կամ երկարաճիտք: Ելնելով անձի հատուկ կարիքներից և հիվանդության առանձնահատկություններից՝ տարեկան կարող է տրամադրվել միայն երկու զույգ կիսաճիտք օրթոպեդիկ կոշիկ: Օրթոպեդիկ կոշիկներն անձին կարող են տրամադրվել երկու զույգը միաժամանակ: Մեկ ոտնաթաթի անդամահատման դեպքում անձին տրամադրվում է նաև մեկ ոտնաման (բաշմակ), իսկ երկու ոտնաթաթի անդամահատման դեպքում՝ 2 ոտնաման (բաշմակ):».
  ժ. 36-րդ կետի 3-րդ ենթակետում «ունեցող» բառից հետո լրացնել « կամ սույն կարգի 12-րդ կետի 8-րդ ենթակետում նշված» բառերը, 36-րդ կետի 4-րդ ենթակետում «2-5-րդ» բառերից հետո լրացնել «և 7-րդ» բառերը, իսկ 36-րդ կետի 6-րդ ենթակետում «արտադրության» բառից հետո լրացնել «կամ դրան համարժեք» բառերը.
ժա. 39-րդ կետը «տեղեկությունը» բառից հետո լրացնել հետևյալ բովանդակությամբ նոր՝ 5-րդ ենթակետով.

«5) դիմումը ներկայացնելու օրը, ամիսը, տարին».

ժբ. 44-րդ կետի 1-ին և 4-րդ ենթակետերում հանել «կառուցվածքային և» բառերը, իսկ 44-րդ կետի 3-րդ ենթակետի «բ» պարբերությունում հանել «հաշմանդամություն ունեցող անձանց» բառերը.

ժգ. 44-րդ կետի 3-րդ ենթակետի «ա» պարբերությունում «անձանց» բառից հետո լրացնել «, ինչպես նաև սույն կարգի 12-րդ կետի 8-րդ ենթակետում նշված անձանց» բառերը, իսկ «առաջին անգամ պրոթեզավորման և օրթեզավորման» բառերը փոխարինել «օրթեզավորման և առաջին անգամ պրոթեզավորման» բառերով. 
ժդ. 44-րդ կետի 3-րդ ենթակետը լրացնել հետևյալ բովանդակությամբ նոր՝ «դ» պարբերությամբ.

«դ. սույն կարգի 16.1. կետով սահմանված դեպքում՝ պրոթեզների (կամ դրանց բաղկացուցիչ մասերի) տրամադրման վերաբերյալ.».

ժե. 45-րդ կետի 2-րդ ենթակետը շարադրել հետևյալ նոր խմբագրությամբ՝
«2) ՎԱԾ-ը՝ հաշմանդամություն ունեցող անձի կամ սույն կարգի  12-րդ կետի 8-րդ ենթակետում նշված անձի վերին և ստորին վերջույթների օրթեզավորման և առաջին անգամ պրոթեզավորման դեպքում.». 
ժզ. 45-րդ կետը լրացնել հետևյալ բովանդակությամբ նոր՝ 3-րդ ենթակետով.
«3) իրավասու մարմնի կողմից տրված համապատասխան կարգավիճակը հավաստող փաստաթուղթը:». 
ժէ. 53-րդ կետում «անձի» բառից հետո լրացնել «, ինչպես նաև սույն կարգի 12-րդ կետի 8-րդ ենթակետում նշված անձի» բառերով.   
 ժը. 55-րդ կետի 1-ին և 4-րդ ենթակետերում հանել «հաշմանդամություն ունեցող» բառերը.
ժթ. 59-րդ կետը «կարգով» բառից հետո լրացնել հետևյալ բովանդակությամբ նոր նախադասությամբ.

 «Կյանքի դժվարին իրավիճակում հայտնված՝ սույն կարգի 12-րդ կետի 8-րդ ենթակետում նշված անձի անհատական սոցիալական ծրագիրը կազմելիս, հաշվի են առնվում ՎԱԾ-ի սոցիալական վերականգնման ծրագրում ընդգրկված միջոցառումները:».
ի. 23-րդ, 24-րդ կետերում և 36-րդ կետի 7-րդ ենթակետում  «արտադրության» բառից հետո լրացնել «կամ դրան համարժեք» բառերը.
2) որոշմամբ հաստատված N 2 հավելվածը շարադրել նոր խմբագրությամբ՝ համաձայն N 1 հավելվածի:

5. Հայաստանի Հանրապետության կառավարության 2013 թվականի հունվարի 10-ի «Եվրոպական արտադրության լսողական սարքերի ձեռքբերման համար պետական հավաստագրերի տրամադրման, դրանց գնային արժեքի որոշման կարգը և պետական  հավաստագրի ձևը հաստատելու մասին» N 20-Ն որոշման մեջ կատարել հետևյալ լրացումները և փոփոխությունները`
1) որոշման վերնագրում և ամբողջ տեքստում «Եվրոպական արտադրության» բառերից հետո լրացնել «կամ դրան համարժեք» բառերը.

2) որոշման 2-րդ կետն ուժը կորցրած ճանաչել.
3) որոշմամբ հաստատված N 1 հավելվածի`
ա. 2-րդ կետում «2007 թվականի ապրիլի 12-ի N 453-Ն»  բառերը փոխարինել  «2015  թվականի սեպտեմբերի 10-ի N 1035-Ն»  բառերով.
բ. 5-րդ  կետը  շարադրել հետևյալ նոր խմբագրությամբ՝

«5. Հավաստագիրը տրամադրվում է լսողության խնդիրներ ունեցող 12-ից 30 (ներառյալ) տարեկան անձանց (այսուհետ` շահառու):».
գ. 9-րդ կետի 4-րդ ենթակետը շարադրել հետևյալ նոր խմբագրությամբ.
«4) վերականգնողական անհատական ծրագիրը, եթե շահառուն հանդիսանում է հաշմանդամություն ունեցող կամ Հայաստանի Հանրապետության կառավարության 2015 թվականի N 1035-Ն որոշման N 1 հավելվածի 12-րդ կետի 8-րդ ենթակետով սահմանված անձ.».
դ. 26-րդ կետը  շարադրել հետևյալ նոր խմբագրությամբ՝ 
«26. Եթե շահառուն իր միջոցներով ձեռք է բերել լսողական սարք, սակայն կարիք ունի օժանդակ պարագաների (ստրիմեր, հեռախոսի և հեռուստացույցի հարմարեցուցիչ, FM համակարգ (բարձրախոս և ընդունիչ), անհատական ներդիր, մարտկոց), որոնց միջոցով հնարավոր է բարձրացնել այդ սարքի տեխնիկական հնարավորությունները, ապա հավաստագրի արժեքի սահմաններում և Հայաստանի Հանրապետության կառավարության 2015 թվականի սեպտեմբերի 10-ի N 1035-Ն որոշմամբ սահմանված ժամկետներին համապատասխան, կազմակերպությունը կարող է նրան տրամադրել  միայն օժանդակ պարագաներ` սույն կարգի 25-րդ կետի պահանջներին համապատասխան:». 
4) որոշմամբ հաստատված N 2 հավելվածը շարադրել նոր խմբագրությամբ` համաձայն N 2 հավելվածի:
6. Սույն որոշումն ուժի մեջ է մտնում 2018 թվականի հունվարի 1-ից:
Հավելված N 1
Հայաստանի Հանրապետության կառավարության
2017 թվականի  ------------ի  N ---- -Ն որոշման
«
Հավելված N 2

Հայաստանի Հանրապետության կառավարության
2015  թվականի սեպտեմբերի 10-ի N 1035-Ն որոշման  
ՎԵՐԱԿԱՆԳՆՈՂԱԿԱՆ, ՏԵԽՆԻԿԱԿԱՆ ՄԻՋՈՑՆԵՐԻ
 ԵՎ ԱՅԼ ՕԺԱՆԴԱԿ ՍԱՐՔԵՐԻ ՕԳՏԱԳՈՐԾՄԱՆ 
ԺԱՄԿԵՏՆԵՐԸ
	NN
ը/կ
	Անվանումը
	Օգտագործման ժամկետը

	1.
	Պրոթեզներ

	1)
	ստորին վերջույթների պրոթեզ
	  մեծահասակներին` երեք տարի

	
	
	  երեխաներին` մեկ տարի

	2)
	վերին վերջույթների պրոթեզ
	  մեծահասակներին` չորս տարի 

	
	
	   երեխաներին` երկու տարի

	2.
	Օրթեզներ

	1)
	վերին վերջույթի
	մեծահասակներին` երկու տարի

	
	
	երեխաներին՝ վեց ամիս

	2)
	ստորին վերջույթի՝ առանց հոդի
	մեծահասակներին` մեկ տարի

	
	
	երեխաներին՝ վեց ամիս

	3)
	ստորին վերջույթի՝ հոդով
	մեծահասակներին` երկու տարի

	
	
	երեխաներին՝ մեկ տարի

	4)
	պարանոցի 
	մեծահասակներին` մեկ տարի

	
	
	երեխաներին՝ վեց ամիս

	5)
	օրթեզ-սեղմիրան
	մեծահասակներին` մեկ տարի

	
	
	երեխաներին՝ վեց ամիս

	

6)
	Օրթոպրոթեզ
	մեծահասակներին` երկու տարի

	
	
	երեխաներին՝ մեկ տարի

	3.
	Սեղմիրան
	  մեծահասակներին` երկու տարի

	
	
	  երեխաներին` վեց ամիս 

	4.
	Աղեկապ (ծնկակալ, ռեկլինատոր)
	մեկ տարի

	5.
	Կոշիկներ

	1)
	պրոթեզի  (տարեկան` երկու զույգ)
	մեկ տարի

	2)
	օրթոպեդիկ (տարեկան` երկու զույգ)
	մեկ տարի

	

6.
	Գուլպա, ձեռնոց
	մեկ տարի

	7.
	Վերականգնման տեխնիկական միջոցներ

	1)
	ձեռնափայտ` մեկ լրացուցիչ ռետինով
	երկու տարի

	

2)
	հենակ` մեկ լրացուցիչ ռետինով
	երկու տարի

	3)
	սուպինատոր/ներդիր
	 մեծահասակներին` մեկ տարի, 

	
	
	  երեխաներին`  վեց ամիս

	4)
	ոտնաման (բաշմակ)
	մեկ տարի

	5)
	կրծքագեղձի պրոթեզ 
	մեկ տարի

	6)
	ԱՊՀ երկրների արտադրության կամ դրան համարժեք   լսողական սարք
	երեք տարի

	7)
	եվրոպական երկրների արտադրության կամ դրան համարժեք լսողական սարք և օժանդակ պարագաներ (հավաստագիր)
	հինգ տարի

	8)
	լսողական սարքի ներդիր
	մեկ տարի

	9)
	հաշմանդամի սայլակ
	երեք տարի

	10)
	փոքր տրամաչափի սայլակ
	երկու տարի

	11)
	քայլակ
	 մեծահասակներին՝ երեք տարի

	
	
	 երեխաներին`  երկու  տարի

	8.
	Աչքի պրոթեզ
	  մեծահասակներին` երկու տարի,

	
	
	   երեխաներին`  մեկ տարի

	

9.
	Ձայնաստեղծ սարք
	հինգ տարի


»:
Հավելված N2

Հայաստանի Հանրապետության կառավարության
2017 թվականի  ------------ի  N ---- -Ն որոշման
«Հավելված N 2

Հայաստանի Հանրապետության կառավարության
2013  թվականի հունվարի 10-ի N 20-Ն որոշման
Պ Ե Տ Ա Կ Ա Ն   Հ Ա Վ Ա Ս Տ Ա Գ Ի Ր
ԼՍՈՂԱԿԱՆ  ՍԱՐՔԵՐԻ  ՁԵՌՔԲԵՐՄԱՆ
	Կտրոն

1. Հավաստագրի համարը ______________________

2. Շահառուի՝

2.1  անունը, ազգանունը, հայրանունը

____________________________________________

2.2  ծննդյան տարեթիվը, ամիսը, ամսաթիվը ______________________________________________

2.3  անձնագիրը  (ծննդյան վկայականը) ______________________________________________

 2.4  շահառուի սոցիալական կարգավիճակը

______________________________________________

3. Տրամադրվող պարագայի անվանումը  ____________________________________

4. Դիմողի անունը, ազգանունը, հայրանունը

______________________________________________

5.  Հավաստագիրը տրամադրողի անունը, ազգանունը, հայրանունը  
______________________________________________

6. Հավաստագրի տրամադրման  օրը, ամիսը, տարին 
«  ____  » ___________________ 20____թ
	ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ

ՆԱԽԱՐԱՐՈՒԹՅՈՒՆ

[image: image1.emf]
ԼՍՈՂԱԿԱՆ ՍԱՐՔԵՐԻ ՁԵՌՔԲԵՐՄԱՆ ՊԵՏԱԿԱՆ
ՀԱՎԱՍՏԱԳԻՐ N _____________

1. Շահառուի անունը,  ազգանունը, հայրանունը   _____________________________________________________                                 

2. Շահառուի  ծննդյան տարեթիվը, ամիսը, ամսաթիվ   _____________________________________________

3. Շահառուի  անձնագիրը (ծննդյան վկայականը)        ___________________________________________________________
                                                                                  (անվանումը, սերիան, համարը, ե՞րբ և ում կողմից է տրվել)

4. Շահառուի սոցիալական  կարգավիճակը    ___________________________________________________________

5.  Տրամադրվող պարագայի անվանումը  _____________________________________________________________                                                   

6.  Հավաստագրի տրամադրման օրը, ամիսը, տարին «  _____ » ___________________ 20____թ

7. Հավաստագիրը տրամադրողի անունը, ազգանունը, ստորագրությունը

      ___ ______________________________________________________________________________________ Կ.Տ.
Սույն հավաստագիրը շահառուին տրամադրվում է անվճար։

Սույն հավաստագիրն ուժի մեջ է մինչև ընթացիկ տարվա դեկտեմբերի 20-ը։


»:

ՏԵՂԵԿԱՆՔ – ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ կառավարության մի շարք որոշումներում փոփոխություններ ԵՎ լրացումներ կատարելու մասին» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	               Իրավական ակտի հիմնավորումը

	1.
	   Անհրաժեշտությունը

	
	        «ՀՀ կառավարության մի շարք որոշումներում փոփոխություններ և լրացումներ կատարելու մասին» ՀՀ կառավարության որոշման նախագծի մշակման անհրաժեշտությունը բխում է 2017 թվականի հունվարի 12-ի «Հայաստանի Հանրապետության կառավարության 2017 թվականի գործունեության միջոցառումների ծրագիրը և գերակա խնդիրները հաստատելու մասին»  N  122-Ն որոշման N  1 հավելվածի 108-րդ կետի, ինչպես նաև ՀՀ կառավարության 2014թ. հունվարի 9-ի «Անձի բազմակողմանի գնահատման` Առողջապահության համաշխարհային կազմակերպության  ֆունկցիաների միջազգային դասակարգման սկզբունքների վրա հիմնված հաշման​դամության սահմանման մոդելի ներդրման» հայեցակարգին և  հայեցակարգի կատարումն ապահովող միջոցառումների ժամանակացույցին հավանություն տալու մասին» ՀՀ կառավարության N 1 արձանագրային որոշման  պահանջներից:  

        Միևնույն ժամանակ, 12-30 տարեկան անձանց, անկախ հաշմանդամությունից,  լսողական սարքերով ապահովելու խնդիրը բարձրացվել է ՀՀ Ազգային ժողովի սոցիալական հարցերի մշտական հանձնաժողովի կողմից, «Հավատ» վատ լսող երեխաների մայրերի հասարակական կազմակերպության առաջարկությունների հիման վրա:  Ի կատարումն ՀՀ վարչապետի 10.07.2015թ. թիվ 02/10.1/11967-15 հանձնարարականի, հարցը քննարկվել է ՀՀ ֆինանսների նախարարության և վերոնշյալ կազմակերպության ներկայացուցիչների հետ, որի արդյունքում նպատակահարմար է գտնվել սահմանված կար​գով ՀՀ կառավարության քննարկմանը ներկայացնել ՀՀ կառավարության համապա​տաս​խան որոշման նախագիծ: Վերջինս սահմանված կարգով դրվել է շրջանառության մեջ և ներկայացվել ՀՀ կառավարություն: Քանի որ փոփոխությունը համահունչ է ԱՀԿ ՖՄԴ շրջանակներում իրականացվող բարեփոխման համատեքստին,  ներառվել է այս որոշման մեջ:
            Նախագծում ներառված մյուս որոշումներում լրացումներ և փոփոխություններ կատարելու անհրաժեշտությունը բխում է ինչպես ԱՀԿ ՖՄԴ շրջանակներում բարեփոխումներ կատարելու, այնպես էլ բժշկասոցիալական փորձաքննության համակարգում արմատական փոփոխություններ կատարելու անհրաժեշտությունից:

	2.
	Ընթացիկ իրավիճակը և խնդիրները

	
	  Հաշմանդամության սահմանման գործընթացը կանոնակարգվում է մի շարք իրավական ակտերով: Հաշմանդամության գնահատումն իր մեջ ներառում է ոչ միայն հաշմանդամի կարգավիճակի սահմանումը, այլև վերականգնողական անհատական ծրագրի կազմումն ու իրականացումը, ըստ անհատակական վերականգնողական ծրագրի որոշ սոցիալական ծառայությունների տրամադրումը: Հաշմանդամության սահմանման դաuակարգիչները և հաշմանդամության խմբերը սահմանելու չափանիշները սահմանված են ՀՀ կառավարության 2003 թվականի հունիսի 13-ի N 780-Ն որոշմամբ: Բժշկասոցիալական փորձաքննության իրականացման կարգը սահմանված է ՀՀ կառավարության 2006 թվականի մարտի 2-ի N 276-Ն որոշմամբ:

 Հաշմանդամություն ունեցող անձանց վերականգնողական անհատական ծրագրերի կազմման և իրականացման կարգը սահմանված է ՀՀ կառավարության 2015 թվականի դեկտեմբերի 24-ի N 1535-Ն որոշմամբ, համաձայն որի  վերականգնողական անհատական ծրագրեր (ՎԱԾ) կազմվում են միայն հաշմանդամություն ունեցող անձանց համար, ինչը առաջացնում է խնդիրներ այն անձանց համար, որոնք չունեն հաշմանդամություն, սակայն ունեն վերականգնողական միջոցառումների կարիք: Որոշման մեջ հստակ չեն նաև վերականգնողական միջոցառումների իրականացման  վերահսկողական և մշտադիտարկման մեխանիզմները: Հաշմանդամության գնահատման նոր մոդելի փորձնական կիրառման արդյունքում վերականգնողական միջոցառումները լիարժեք կազմակերպելու համար անհրաժեշտ փոփոխություններն ընդգրկվել են նախագծի մեջ: Նախագծով վերականգնողական անհատական ծրագրեր կազմելու իրավասությունը վերապահվում է նոր ստեղծվող մարմիններին` բժշկասոցիալական փորձաքննության գործակալության տարածքային բաժիններին, որի կազմում ընդգրկված են լինելու բժիշկ-փորձագետ, վերականգնողաբան, սոցիալական աշխատող: Ներկայումս այս գործառույթն իրականացնում են ԲՍՓՀ-ները, որոնց կազմում միայն բժիշկներ են, ինչի հետևանքով ՎԱԾ-երն ամբողջ ծավալով և լիաժեք չեն կազմվում: ՎԱԾ-ը ներառում է բժշկական, սոցիալական և մասնագիտական վերականգողական միջոցառումներ:
          Գործընթացը (հաշմանդամություն ունեցող անձանց տարբեր արտոնություններ, ծառայություններ տրամադրելը) կանոնակարգվում է նաև այլ իրավական ակտերով, և հաշմանդամության գնահատման նոր մոդելի փորձնական կիրառումը լիարժեք կազմակերպելու համար անհրաժեշտ է համապատասախան փոփոխություններ կատարել նաև դրանցում: Դրանք ներկայացված են նախագծում:

Գործող օրենսդրությունը հիմնված է «ամեն ինչ կամ ոչինչ» սկզբունքի վրա: Այսինքն, անձը հաշմանդամի կարգավիճակ ունենալու դեպքում միայն կարող է օգտվել պետական նպատակային ծրագրերից: Օրինակ, լսողական թեթև խնդիրներ ունենալու դեպքում, անձը հաշմանդամ չի ճանաչվում, իսկ լսողական սարք ստանալու իրավունքը ուղղակիորեն կապված է այդ հանգամանքի հետ: Նույնը վերաբերում է անվճար բժշկական ծառայություն ստանալու խնդրին: Արդյունքում, հաշմանդամ չճանաչված անձիք զրկվում են անհրաժեշտ ծառայությունն ստանալու իրավունքից, որը նպաստում է հիվանդության կամ խնդրի ծանրացմանը, հետևաբար նաև հաշմանդամության առաջացմանը, սահմանափակվում է հասարակական կյանքում նրանց լիարժեք ներառումը: Մյուս կողմից այս հանգամանքը ստիպում է կենսագործունեության թեթև խնդիրներ ունեցող անձանց փորձել ձեռք բերել հաշմանդամություն ունեցող անձի կարգավիճակ՝ համապատասխան ծառայությունն ստանալու նպատակով: 
Միաժամանակ, գործող չափորոշիչները հիմնված են առավելապես ախտորոշման վրա: Չնայած գնահատվում է նաև անձի կենսագործունեության սահմանափակման աստիճանը, սակայն այդ գնահատումը շատ սուբյեկտիվ է: Նոր մոդելը հնարավորություն է տալիս անձի առողջական խնդիրները դիտարկել նրա գործունեության ու մասնակցության և միջավայրային գործոնների համատեքստում: Հաշմանդամություն չունեցող անձանց համապատասխան ծառայություն ստանալու իրավունք սահմանելու դեպքում, անհրաժեշտություն է առաջանում հստակեցնել նաև համապատասխան փաստաթղթերի ցանկը, որը սահմանված է ՀՀ կառավարության 2015թ. սեպտեմբերի 10-ի թիվ 1035-Ն որոշմամբ: 
Բժշկասոցիալական փորձաքննության գործող համակարգում կոռուպցիոն ռիսկերը նվազեցնելու նպատակով պետք է իրականացվեն արմատական փոփոխություններ,  վերանայվի նաև ԲՍՓ կառուցվածքը, անհրաժեշտ է վերանայել հաշմանդամության սահմանման չափորոշիչները` հայեցողական որոշումներ կայացնելու հնարավորությունը կանխելու նպատակով:

	3.
	Կարգավորման նպատակը և բնույթը

	
	1) Կազմավորել բժշկասոցիալական փորձաքննության կազմակերպման նոր համակարգ` բացառելով որոշումների կայացման գործընթացում քաղաքացի և որոշում կայացնող անձանց շփումը,
2) բարձրացնել հաշմանդամության սահմանման գործընթացի օբյեկտիվության մակարդակը,  
3) բարձրացնել հաշմանդամություն ունեցող, ինչպես նաև հաշմանդամի կարգավիճակ չունեցող, սակայն որոշակի սահմանափակումներ ունեցող անձանց մատուցվող ծառայությունների արդյունավետությունը և հասցեականությունը,
4) բարձրացնել վերականգնողական անհատական ծրագրերը կազմելու  և իրականացնելու գործընթացի օբյեկտիվության մակարդակը և արդյունավետությունը,  
5) հաշմանդամ չճանաչված անձանց տրամադրել համապատասխան վերականգնողական ծառայություն, ինչը կնպաստի հաշմանդամության կանխարգելմանը:

	4.
	Նախագծի մշակման գործընթացում ներգրավված ինստիտուտները և անձիք

	
	ՀՀ աշխատանքի և սոցիալական հարցերի, ՀՀ կրթության և ՀՀ առողջապահության նախարարությունները, ՄԱԿ-ի մանկական հիմնադրամը, UNDP-ին, ԱՄՆ ՄԶԳ USAID/PRIP-կենսաթոշակային բարեփոխումների իրականացման ծրագրի մասնագետները, միջազգային փորձագետները, հասարակական կազմակերպությունները

	5.
	Ակնկալվող արդյունքը

	
	1. Հաշմանդամության գնահատման հիմքում ընկած կլինեն հստակ և օբյեկտիվ չափորոշիչներ, կնվազեն կոռուպցիոն ռիսկերը:
2. Անձի բազմակողմանի գնահատման արդյունքում, նրա անհատական կարողություններին և կարիքներին համարժեք, կտրամադրվեն համապատասխան վերականգնողական ծառայություններ` նրա մասնակցությունը և սոցիալական ներառումն  ապահովելու համար։ 
3. Կբարելավվի գերատեսչությունների փոխհամաձայնեցված գործունեությունը, ինչը հնարավորություն կտա շարունակական գործողությունների իրականացման միջոցով բարձրացնել մատուցվող ծառայությունների ծախսարդյունավետությունը, ինչպես նաև կրճատել անձի կողմից՝ անհրաժեշտ փաստաթղթեր և ծառայություններ ստանալու համար տարբեր մարմիններ ներկայանալու անհրաժեշտությունը:

4. Անձի բազմակողմանի գնահատման արդյունքում, նրա անհատական կարողություններին և կարիքներին համարժեք, կտրամադրվեն համապատասխան վերականգնողական ծառայություններ ինչպես հաշմանդամություն ունեցող, այնպես էլ հաշմանդամ չճանաչված անձանց: 
5. Հաշմանդամ չճանաչված անձանց համար կազմակերպված վերականգնողական միջոցառումների արդյունքում անկալվում է առաջնային հաշմանդամության հնարավորինս կանխարգելում:
6. Կբարելավվի վերականգնողական միջոցառումենրի կատարման վերահսկողությունը:

7. Նոր մոդելի ներդրման արդյունքում տնտեսվող միջոցները /հաշվարկը ներկայացված է կից տեղեկանքում/  կուղղվեն սոցիալական ծառայությունների զարգացմանը։


Տ Ե Ղ Ե Կ Ա Ն Ք
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ կառավարության մի շարք որոշումներում փոփոխություններ ԵՎ լրացումներ կատարելու մասին» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
«ՀՀ կառավարության մի շարք որոշումներում փոփոխություններ և լրացումներ կատարելու մասին» ՀՀ կառավարության որոշման նախագծի ընդունման կապակցությամբ անհրաժեշտ է փոփոխություններ և լրացումներ կատարել հետևյալ իրավական ակտերում`

1. ՀՀ կառավարության  2003թ. հունիսի  13-ի  «Բժշկասոցիալական փորձաքննության չափորոշիչները հաստատելու մասին» N 780-Ն  որոշում 
2. ՀՀ կառավարության 2006թ. մարտի  2-ի  «Բժշկասոցիալական փորձաքննության իրականացման կարգը հաստատելու մասին» N 276-Ն  որոշում 
3. ՀՀ կառավարության 2002 թվականի նոյեմբերի 14-ի 1821-ն և 2002 թվականի նոյեմբերի 14-ի N 1822-ն որոշումներ 
Տ Ե Ղ Ե Կ Ա Ն Ք

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ կառավարության մի շարք որոշումներում փոփոխություններ ԵՎ լրացումներ կատարելու մասին» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ  ԵԿԱՄՈՒՏՆԵՐԻ ՈՒ  ԾԱԽՍԵՐԻ ԷԱԿԱՆ  ԱՎԵԼԱՑՄԱՆ ԿԱՄ ՆՎԱԶԵՑՄԱՆ ԲԱՑԱԿԱՅՈՒԹՅԱՆ ՎԵՐԱԲԵՐՅԱԼ
Յուրաքանչյուր տարի առաջնակի փորձաքննվում է 17.600 քաղաքացի, որոնցից հաշմանդամ է ճանաչվում 16.000: Մոդելի ներդրման  շրջանակներում իրականացված փորձարկումների արդյունքների վերլուծությունը ցույց է տալիս, որ նոր մոդելով գնահատման դեպքում առաջնակի փորձաքննության արդյունքում հաշմանդամ չի ճանաչվի  նաև դիմողների 10-15%-ը (2400 մարդ),  ովքեր ըստ գնահատված կարիքների կստանան վերականգնման անհատական ծրագիր (ՎԱԾ)` համապատասխան ծառայությունը  պետական միջոցների հաշվին ստանալու համար: Այս խումբը կարող են համալրել նաև այն քաղաքացիները, ովքեր ներկայիս չափորոշիչով նույնպես հաշմանդամ չէին ճանաչվում (շուրջ 1600 անձ): Արդյունքում, 2017թ. ավարտին հաշմանդամ ճանաչվածների կանխատեսվող թիվը կլինի մոտ 13.600 անձ, իսկ հաշմանդամ չճանաչված, սակայն ծառայությունների կարիք ունեցողների կանխատեսվող առավելագույն թիվը՝ 4.000։

Եթե անգամ բոլոր հաշմանդամ չճանաչվածների՝  4.000 անձի համար  բժշկական և այլ վերականգնողական ծրագրեր իրականացնելու կարիք լինի, ապա դա հնարավոր կլինի իրականացնել առանց լրացուցիչ ֆինանսական միջոցների՝ առաջնակի հաշմանդամ ճանաչվածների թվաքանակի կրճատման և գոյացող տնտեսումների արդյունքում։  
ՏԵՂԵԿԱՆՔ - ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ կառավարության մի շարք որոշումներում փոփոխություններ ԵՎ լրացումներ կատարելու մասին» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԻԾՆ ԸՆԴՈՒՆԵԼՈՒ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ՆԱԽԱՐԱՐՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ

	Առաջարկության,

առարկության հեղինակը

(առաջարկության,

առարկության

ամսաթիվը)
	Առարկության,  առաջարկության բովանդակությունը
	Եզրակացություն
	Կատարված փոփոխությունը

	ՀՀ առողջապահության նախարարի

20.03.2017թ.

Թիվ ԼԱ/11.1/3239-17
	«Հայաստանի Հանրապետության կառավարության մի շարք որոշումներում փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ

	
	1. Նախագծի 1-ին կետի 3-րդ և 4-րդ ենթակետերով տրված հղումներում «փաստաթղթային» և «մարմինների» բառերը բացակայում են: Հետևաբար հիմք ընդունելով «Իրավական ակտերի մասին» ՀՀ օրենքի 43-րդ հոդվածի պահանջները` առաջարկում ենք Նախագծի 1-ին կետի 3-րդ և 4-րդ ենթակետերով սահմանել ճիշտ հղումներ: 

	Ընդունվել է 
	Կետերը խմբագրվել են:

	
	2. Նախագծի 1-ին կետի 5-րդ ենթակետով նախատեսվում է «փորձաքննությունների իրականացման բաժին» հասկացությունը, իսկ 7-րդ կետով որպես գործակալության կառուցվածքային ստորաբաժանում սահմանված է «փորձաքննությունների իրականացման կենտրոնական բաժին» հասկացությունը:  Հիմք ընդունելով «Իրավական ակտերի մասին» ՀՀ օրենքի 36-րդ հոդվածի 4-րդ մասի պահանջները` առաջարկվում է Նախագիծը խմբագրել՝ կիրառելով միևնույն հասկացությունները:


	Ընդունվել է 
	7-րդ կետից հանվել է «կենտրոնական» բառը:

	
	3. Նախագծի 2-րդ կետով նախատեսվում է ՀՀ կառավարության 04.03.2004թ. թիվ 318-Ն որոշմամբ հաստատված «Պետության կողմից երաշխավորված անվճար և արտոնյալ պայմաններով բժշկական օգնություն և սպասարկում ստանալու իրավունք ունեցող` բնակչության սոցիալապես անապահով ու առանձին (հատուկ) խմբերի ցանկը»  լրացնել նոր կետով սահմանվող անձանց նոր խմբով, դրանով իսկ ընդլայնելով անվճար բժշկական օգնությունից օգտվող շահառուների շրջանակը: Նախագծի 3-րդ կետով ևս նախատեսվում է Հայաստանի Հանրապետության կառավարության 2006 թվականի նոյեմբերի 23-ի N 1717-Ն որոշման հավելված N 1-ով հաստատված ցանկը համալրել՝ անվճար կամ արտոնյալ պայմաններով դեղեր ձեռք բերելու իրավունք ունեցող բնակչության սոցիալական նոր խումբ սահմանելով: Նշված կետերի կապակցությամբ հայտնում եմ, որ վերոհիշյալ լրացումները հանգեցնում են պետության կողմից երաշխավորված անվճար և արտոնյալ պայմաններով բժշկական օգնություն և սպասարկում ստացող շահառուների թվի ավելացման և լրացուցիչ ֆինանսական միջոցների անհրաժեշտության, սակայն, 2017 թվականի պետական բյուջեի «Առողջապահություն» բաժնով ֆինանսական միջոցներ նախատեսված չեն: Ուստի, նշված փոփոխությունը կարող է կիրարկվել հաջորդ ֆինանսական տարվա պետական բյուջեում միջոցներ նախատեսելու դեպքում:

	Ընդունվել է ի գիտություն
	

	
	4. Հիմք ընդունելով  «Իրավական ակտերի մասին» ՀՀ օրենքի 70-րդ հոդվածի 2-րդ մասի պահանջները՝ առաջարկվում է Նախագծի 4-րդ կետի 2-րդ ենթակետի «իգ» պարբերությունը խմբագրել: 

	Ընդունվել է 
	Կետը խմբագրվել է:

	
	5. Նախագծի 4-րդ կետի 2-րդ ենթակետի «իզ» պարբերությամբ նախատեսվում է բուժատեխնիկական հանձնաժողովին վերապահել ՎԱԾ-ի բժշկական վերականգնման ծրագրում օրենսդրությամբ սահմանված դեպքերում և կարգով՝ փոփոխություններ և (կամ) լրացումներ կատարելու իրավասությունը: Մինչդեռ Նախագծի 1-ին կետի 2-րդ ենթակետի «բ» պարբերությամբ բժշկասոցիալական փորձաքննության գործակալությանն է վերապահված վերականգնողական անհատական ծրագրերի կազմումը: Հետևաբար, վերականգնողական անհատական ծրագիրը կազմող մարմինն ինքը պետք է փոփոխություններ և (կամ) լրացումներ կատարի ՎԱԾ-ի բժշկական վերականգնման ծրագրում: Բացի այդ, սույն առաջարկը բխում է նաև «Վերականգնողական անհատական ծրագրերը կազմելու  և իրականացնելու կարգը հաստատելու և Հայաստանի Հանրապետության կառավարության 2015 թվականի դեկտեմբերի 24-ի N 1535-Ն որոշումը ուժը կորցրած ճանաչելու մասին» ՀՀ կառավարության որոշման նախագծի Հավելվածի 14-րդ կետի պահանջից:


	Չի ընդունվել
	Հաշվի առնելով բուժատեխնիկական հանձնաժողովի գործառույթները (ՀՀ կառավարության 2015թ. սեպտեմբերի 10-ի թիվ 1035-Ն որոշում),  նախագծով վերջինիս իրավունք է վերապահվում ՎԱԾ-ում փոփոխություններ և լրացումներ կատարել`  իր իրավասությունների սահմաններում: «Վերականգնողական անհատական ծրագրերը կազմելու  և իրականացնելու կարգը հաստատելու և Հայաստանի Հանրապետության կառավարության 2015 թվականի դեկտեմբերի 24-ի N 1535-Ն որոշումը ուժը կորցրած ճանաչելու մասին» ՀՀ կառավարության որոշման նախագծի Հավելվածի 40-րդ կետով բուժատեխնիկական հանձնաժողովին ևս տրվել է ՎԱԾ-ում փոփոխություններ և (կամ) լրացումներ կատարելու իրավասություն:

	
	6. Նախագծի 4-րդ կետի 7-րդ ենթակետով նախատեսվում է Հայաստանի Հանրապետության պետական բյուջեի միջոցների հաշվին պարագաները տրամադրել նաև «ծառայողական պարտականությունները կատարելիս անհայտ կորած, ինչպես նաև Հայաստանի Հանրապետության օրենսդրությամբ սահմանված կարգով անհայտ բացակայող կամ մահացած ճանաչված զինծառայողների ընտանիքների անդամներին»: Մինչդեռ ՀՀ քաղաքացիական օրենսգրքով «անհայտ կորած» հասկացություն սահմանված չէ: Հետևաբար, հիմք ընդունելով ՀՀ քաղաքացիական օրենսգրքի 47-րդ հոդվածի պահանջները և այն հանգամանքը, որ «անհայտ կորածի» իրավական կարգավիճակն առանձին սահմանված չէ, և անհայտ կորած լինելու հանգամանքը ևս պետք է հաստատվի դատարանի կողմից մահացած ճանաչելու ուժով, առաջարկվում է Նախագիծը խմբագրել:
	Ընդունվել է ի գիտություն
	«ծառայողական պարտականությունները կատարելիս անհայտ կորած, ինչպես նաև Հայաստանի Հանրապետության օրենսդրությամբ սահմանված կարգով անհայտ բացակայող կամ մահացած ճանաչված զինծառայողների ընտանիքների անդամների» հասկացությունը սահմանված է «Զինծառայողների և նրանց ընտանիքների անդամների սոցիալական ապահովման մասին» ՀՀ օրենքում (3-րդ հոդված, բ ենթակետ)

	
	«Բժշկասոցիալական փորձաքննության իրականացման կարգը հաստատելու մասին» ՀՀ կառավարության որոշման նախագծի վերաբերյալ
(Նախագիծը ներկայացվել է այլ ելքով)

	
	7. Նախագծի վերնագիրն անհրաժեշտ է խմբագրել՝ համապատասխանեցնելով «Իրավական ակտերի մասին» ՀՀ օրենքի 40-րդ հոդվածի 1-ին մասի դրույթներին:


	Ընդունվել է 
	Վերնագիրը խմբագրվել է:

	
	8. Նախագծի Հավելված 1-ի 5-րդ կետը խմբագրման կարիք ունի, մասնավորապես՝ անհրաժեշտ է խմբագրել «բժշկական կազմակերպությունների առաջնային բժշկական օղակ» արտահայտությունը, հաշվի առնելով այն հանգամանքը, որ նշյալ կետում հավանաբար խոսքը գնում է անձին սպասարկող ամբուլատոր-պոլիկլինիկական բժշկական հաստատության մասին։ Բացի այդ, հասկանալի չէ, թե ինչու նույն կետում և հաջորդող 6-րդ կետում նշված է միայն «Ավան» հոգեկան առողջության կենտրոն» ՓԲԸ-ն, հաշվի առնելով այն հանգամանքը, որ նշյալ կենտրոնին բնորոշ գործառույթներ իրականացվում են նաև ՀՀ որոշ մարզերում գործող, ինքնուրույն իրավաբանական անձի կարգավիճակ ունեցող, հոգեբուժական բժշկական օգնություն և սպասարկում իրականացնող հաստատությունները։ 


	Ընդունվել է
	5-րդ և 6-րդ կետերը խմբագրվել են:

	
	9. Նախագծի Հավելված 1-ի 6-րդ կետի կապակցությամբ հարկ է նշել, որ պարզ չէ, թե որոնք են «ֆորմուլյար լրացնելու իրավասություն ունեցող պոլիկլինիկաները» և ինչ սկզբունքով են վերջիններս իրականացնելու ոչ իրենց կողմից սահմանված կարգով սպասարկվող անձի բժշկական հետազոտում, այդ թվում՝ անհրաժեշտ լաբորատոր-գործիքային ախտորոշիչ հետազոտությունների իրականացում, առավել ևս արդեն իսկ հաշմանդամության խումբ ունեցող անձանց վերափորձաքննության համար անհրաժեշտ բժշկական հետազոտումը, հաշվի առնելով ամբուլատոր-պոլիկլինիկական բժշկական հաստատությունների ֆինանսավորման սկզբունքները։


	Ընդունվել է ի գիտություն


	 Նախագծի հավելված 1-ի 6-րդ կետում սահմանվել է, որ ֆորմուլյար լրացնելու իրավասություն ունեցող բժշկական կազմակերպությունների ցանկը հաստատվում է ՀՀ առողջապահության նախարարի կողմից: 

	
	10. Նախագծի Հավելված 1-ի 7-րդ կետում նշված է, որ «… ֆորմուլյարի լրացման նպատակով անձին ուղղորդում է սույն կարգի 7-րդ կետում նշված բժշկական կազմակերպություններից մեկը», որի հետ կապված հայտնում եմ, որ նշյալ կետում թվարկված չեն «բժշկական կազմակերպությունները»։
	Ընդունվել է
	7-րդ  կետը խմբագրվել է:

	
	11. Նախագծի Հավելված 2-ի որոշ դրույթներ արդեն իսկ առկա են Հավելված 1-ում, ուստի առաջարկվում է այն վերանայել՝ կրկնությունից խուսափելու նպատակով:


	Ընդունվել է ի գիտություն
	

	
	12. Անձի բազմակողմանի գնահատման` Առողջապահության համաշխարհային կազմակերպության ֆունկցիաների միջազգային դասակարգման սկզբունքների վրա նախատեսվող անձի առողջական վիճակի գնահատման և «ֆորմուլյարի» պատշաճ լրացման նպատակով անհրաժեշտություն է առաջանալու կազմակերպելու այդ գործառույթն իրականացնող բժշկական անձնակազմի վերապատրաստումներ, որի համար անհրաժեշտ կլինեն լրացուցիչ ֆինանսական միջոցներ։


	Ընդունվել է ի գիտություն
	

	
	13. Նախագծում կիրառվող «բժշկական կազմակերպության կողմից անձի վերաբերյալ կազմվող ֆորմուլյարի ձևը» հավանաբար «բժշկասոցիալական փորձաքննության ուղեգրի ձևն է»: Առաջարկվում է ձևակերպումը հստակեցնել:


	Ընդունվել է
	Նախագծի 4-րդ կետում ձևակերպումը հստակեցվել է 

	
	14. Հիմք ընդունելով ՀՀ կառավարության 2013 թվականի հուլիսի 25-ի N 806-Ն որոշման պահանջները, առաջարկվում է Նախագիծ 2-ի Հավելված 1-ի 5-րդ կետով սահմանված «գերատեսչական պոլիկլինիկա» բառերը փոխարինել «գերատեսչական  բժշկական հիմնարկ» բառերով:

	Ընդունվել է 
	Բառերը փոխարինվել են

	
	15. Նախագծի Հավելված 1-ի 7-րդ կետում նշված է, որ «ֆորմուլյարի լրացման նպատակով անձին ուղղորդում է սույն կարգի 7-րդ կետում նշված բժշկական կազմակերպություններից մեկը», մինչդեռ նշված կետում թվարկված չեն «բժշկական կազմակերպությունները»։ Նույն պահանջը վերաբերում է նաև Նախագիծ 2-ի Հավելված 2-ի 1-ին կետին:


	Ընդունվել է
	7-րդ կետը խմբագրվել է:

	
	16. Անհրաժեշտ է հստակեցնել, թե ինչ է իրենից ներկայացնում և ինչպես պետք է լրացվի Նախագիծ 2-ի Հավելված 2-ով կիրառվող ինքնագնահատման թերթիկը:


	Ընդունվել է 
	Նախագծի N 2 հավելվածը լրացվել է նոր` 8-րդ կետով:

	
	«Բժշկասոցիալական փորձաքննության չափորոշիչները հաստատելու մասին» ՀՀ կառավարության որոշման նախագծի  վերաբերյալ՝
(Նախագիծը ներկայացվել է այլ ելքով)


	
	17. Նախագծի վերնագիրն անհրաժեշտ է խմբագրել՝ համապատասխանեցնելով «Իրավական ակտերի մասին» ՀՀ օրենքի 40-րդ հոդվածի 1-ին մասի դրույթներին:


	Ընդունվել է 
	Վերնագիրը խմբագրվել է

	
	18. Առաջարկվում է Նախագծի Հավելվածի N 1-ի համարակալումը համապատասխանեցնել «Իրավական ակտերի մասին» ՀՀ օրենքի 41-րդ հոդվածի պահանջներին:

	Ընդունվել է
	Համարակալումը շտկվել է:

	
	19. Նախագծի Հավելված 4-ի 31-րդ կետի համաձայն՝ «Եթե բժշկասոցիալական փորձաքննության ժամանակ անձը չի ճանաչվում հաշմանդամ, ապա նրա համար մշակվում է վերականգնողական անհատական ծրագիր, որի հիման վրա անձն ունի անվճար բուժօգնության և բուժսպասարկման իրավունք, ստանալու նաև կարիքին համապատասխան վերականգնողական այլ ծառայություն», ինչը հանգեցնում է պետության կողմից երաշխավորված անվճար և արտոնյալ պայմաններով բժշկական օգնություն և սպասարկում ստացող շահառուների թվի ավելացման և լրացուցիչ ֆինանսական միջոցների անհրաժեշտության։ Ուստի, այն կարող է իրականացվել միայն լրացուցիչ ֆինանսական միջոցների առկայության դեպքում:


	Ընդունվել է ի գիտություն
	

	
	20. Նախագծի Հավելված 4-ի 31-րդ կետում «բուժօգնության և բուժսպասարկման» բառերը փոխարինել «բժշկական օգնության և սպասարկման» բառերով՝ հիմք ընդունելով «Բնակչության բժշկական օգնության և սպասարկման մասին» ՀՀ օրենքի դրույթները:


	Ընդունվել է
	Բառերը փոխվել են:

	
	«Վերականգնողական անհատական ծրագրերը կազմելու  և իրականացնելու կարգը հաստատելու և Հայաստանի Հանրապետության կառավարության 2015 թվականի դեկտեմբերի 24-ի N 1535-Ն որոշումը ուժը կորցրած ճանաչելու մասին» ՀՀ կառավարության որոշման նախագծի վերաբերյալ

	
	21. Նախագծի Հավելվածի 8-րդ կետով Հայաստանի Հանրապետության կառավարության որոշման անվանման հիշատակումը չի համապատասխանում «Իրավական ակտերի մասին» ՀՀ օրենքի 39-րդ հոդվածի պահանջին: 

Բացի այդ, սույն կետն անհրաժեշտ է խմբագրել, հաշվի առնելով այն հանգամանքը, որ Հայաստանի Հանրապետության կառավարության 2008 թվականի մարտի 27-ի N 276-Ն որոշմամբ սահմանվում է միայն բժշկական օգնության և սպասարկման տեսակների ցանկը:
	Ընդունվել է
	Կետը խմբագրվել է:

	ՀՀ ֆինանսների նախարարի

27.03.2017թ.

Թիվ 01/83-1/5368-17
	«Հայաստանի Հանրապետության կառավարության մի շարք որոշումներում փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ.
	
	

	
	22. Նախագիծ 1-ով նախատեսվում է բժշկասոցիալական փորձաքննության համար դիմած և բժշկասոցիալական փորձաքննության արդյունքում հաշմանդամ չճանաչված անձանց բժշկասոցիալական փորձաքննության ոլորտում իրավասու պետական մարմնի կողմից կազմված վերականգնողական անհատական ծրագրի (այսուհետ` ՎԱԾ) շրջանակներում տրամադրել որոշ սոցիալական ծառայություններ, հիվանդանոցային բժշկական օգնություն և սպասարկում, անվճար կամ արտոնյալ պայմաններով ամբուլատոր-պոլիկլինիկական բժշկական հաստատությունների միջոցով 50 տոկոս զեղչով դեղեր, առաջին անգամ հաշմանդամ չճանաչված անձանց` վերականգնողական, տեխնիկական միջոցներ և այլ օժանդակ սարքեր (բացառությունը վերաբերում է եվրոպական երկրների արտադրության լսողական սարքերի ձեռքբերմանը, որոնք կտրվեն բժշկասոցիալական փորձաքննության արդյունքում հաշմանդամ չճանաչված անձանց, ՎԱԾ-ի հիման վրա, անկախ այն հանգամանքից, թե լսողական սարքը նրանց տրվում է առաջին անգամ, թե՝ կրկնակի) և այլն: Այդ կապակցությամբ առաջարկում ենք հիմնավորել առանձին ծառայությունների (միջոցառումների) տրամադրումը մի դեպքում` հաշմանդամ չճանաչված անձանց, մյուս դեպքում` առաջին անգամ հաշմանդամ չճանաչված անձանց համար: 
	Ընդունվել է
	Նախագիծը  խմբագրվել է: Ամբողջ տեքստում «հաշմանդամ չճանաչված» բառերը փոխարինվել են      «առաջին անգամ   բժշկասոցիալական փորձաքննության համար դիմած և փորձաքննության արդյունքում հաշմանդամ չճանաչված» բառերով։

	
	23.Նախագիծ 1-ի 1-ին մասով նախատեսվում է փոփոխություններ և լրացումներ կատարել ՀՀ կառավարության 2002 թվականի նոյեմբերի 14-ի N 1822-Ն որոշման մեջ՝ պայմանավորված փաստաթղթային փորձաքննության ներդրման հանգամանքով: Այդ կապակցությամբ նախատեսվում է կատարել կառուցվածքային փոփոխություններ, այդ թվում՝ ՀՀ բժշկասոցիալական փորձաքննության գործակալության (այսուհետ` Գործակալություն) կառուցվածքում գործող վերափորձաքննության բաժնի փոխարեն ստեղծել երկու նոր ստորաբաժանում՝ փաստաթղթային բժշկասոցիալական փորձաքննությունների իրականացման կենտրոնական բաժին ու բողոքների քննման և մոնիթորինգի բաժին, ինչպես նաև ներկայումս գործող բժշկասոցիալական փորձաքննության 26 տարածքային հանձնաժողովների փոխարեն ստեղծել մեկական տարածքային բաժին Երևանում և մարզերում (ընդամենը՝ 11 բաժին): Ընդ որում, Նախագիծ 1-ի 1-ին կետի 6-րդ ենթակետով նախատեսվում է, որ Գործակալության կառուցվածքային ստորաբաժանումների և տարածքային բաժինների աշխատողները կլինեն քաղաքացիական ծառայողներ, բացառությամբ նոր ստեղծվող երկու կառուցվածքային ստորաբաժանումների աշխատողների: Մինչդեռ, ներկայիս բոլոր տարածքային հանձնաժողովների աշխատողները քաղաքացիական ծառայողներ չեն հանդիսանում: 
	Ընդունվել է
	Նախագիծի 1-ին կետի 5-րդ ենթակետում «տարածքային բաժինների» բառերը հանվել են։

	
	24. Նախագիծ 1-ի 4-րդ մասով ՀՀ կառավարության 2015 թվականի սեպտեմբերի 10-ի N 1035-Ն որոշման N 1 հավելվածի 12-րդ կետում նախատեսվում է կատարել լրացում (7-րդ ենթակետ), ըստ որի ՀՀ պետական բյուջեի միջոցների հաշվին նախատեսվում է  վերականգնողական, տեխնիկական միջոցներ և այլ օժանդակ սարքեր տրամադրել նաև ծառայողական պարտականությունները կատարելիս անհայտ կորած, ինչպես նաև ՀՀ օրենսդրությամբ սահմանված կարգով անհայտ բացակայող կամ մահացած ճանաչված զինծառայողների ընտանիքների անդամներին և N 1 հավելվածը լրացնել 16.1 կետով հետևյալ բովանդակությամբ.
«Զինվորական ծառայության ընթացքում ստացած վիրավորման պատճառով վերին և ստորին վերջույթների հատուկ՝ պետական նպատակային ծրագրերով չնախատեսված պրոթեզավորման կարիք ունեցող՝ զինվորական ծառայությունը շարունակող կամ աշխատանաքային այլ գործունեություն ծավալող հաշմանդամություն ունեցող անձանց  պրոթեզավորում  կարող  է կատարվել լիազորած մարմնի ղեկավարի կողմից սահմանված դեպքերում և կարգով` ՀՀ պետական բյուջեի տվյալ նպատակային ծրագրով նախատեսված գումարի առավելագույնը 2 տոկոսի սահմաններում:»: 

Նախագիծ 1-ի հավելվածով ՀՀ կառավարության 2015  թվականի սեպտեմբերի 10-ի N 1035 որոշման նոր խմբագրությամբ ներկայացված N 2 հավելվածով նախատեսվում է վերականգնողական, տեխնիկական միջոցների և այլ օժանդակ սարքերի օգտագործման ժամկետներում կատարել փոփոխություններ: Նախագիծ 4-ով նախատեսվում է հաստատել բժշկասոցիալական փորձաքննության չափորոշիչները:
Ելնելով վերոգրյալից հայտնում ենք, որ Նախագծեր 1-ի և 4-ի ընդունումը կհանգեցնի ՀՀ պետական բյուջեի ծախսերի փոփոխության, որի գծով ֆինանսական գնահատականը ներկայացված չէ:

	Ընդունվել է ի գիտություն
	ՀՀ պետական բյուջեի ծախսերի փոփոխության ֆինանսական գնահատականը ներկայացված է

պետական բյուջեում  եկամուտների ու  ծախսերի էական  ավելացման կամ նվազեցման բացակայության վերաբերյալ տեղեկանքով։


	ՀՀ արդարադատության

նախարարի

28.03.2017թ.

Թիվ 01/19.2/4761-17
	«Հայաստանի Հանրապետության կառավարության մի շարք որոշումներում փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ.


	
	25.Հայաստանի Հանրապետության Սահմանադրության 6-րդ հոդվածի 2-րդ մասի համաձայն «Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին»: Նշված հոդվածի բովանդակությունից ելնելով, գտնում ենք, որ Հայաստանի Հանրապետության կառավարության հիշյալ որոշումների նախագծերով Հայաստանի Հանրապետության առողջապահության, աշխատանքի և սոցիալական հարցերի նախարարներին ուղղված մի շարք հանձնարարականներ` ընդունելու ենթաօրենսդրական նորմատիվ իրավական ակտեր, չեն համապատասխանում Հայաստանի Հանրապետության Սահմանադրությանը: ՈՒստի այդ ենթաօրենսդրական իրավական ակտերի դրույթներն անհրաժեշտ է նախատեսել Հայաստանի Հանրապետության կառավարության սույն որոշումների նախագծերով` համաձայն «Իրավական ակտերի մասին» Հայաստանի Հանրապետության օրենքի 14-րդ հոդվածի պահանջների: Սակայն հարկ է նաև նշել, որ այս կարգավորումը վերաբերում է միայն նորմատիվ բնույթ ունեցող ենթաօրենսդրական իրավական ակտերին, և չի վերաբերում նախագծերով նախատեսված անհատական ակտերին(մեթոդական ուղեցույցներ և այլն):


	Չի ընդունվել
	Համաձայն «Իրավական ակտերի մասին» ՀՀ օրենքի 14-րդ հոդվածի 2-րդ կետի` «Հայաստանի Հանրապետության կառավարության որոշումները չպետք է հակասեն Հայաստանի Հանրապետության Սահմանադրությանը, Հայաստանի Հանրապետության օրենքներին, Հայաստանի Հանրապետության սահմանադրական դատարանի որոշումներին, Հայաստանի Հանրապետության Ազգային ժողովի որոշումներին, Հայաստանի Հանրապետության Նախագահի հրամանագրերին և կարգադրություններին, Հայաստանի Հանրապետության Ազգային ժողովի վավերացրած կամ Հայաստանի Հանրապետության Նախագահի հաստատած Հայաստանի Հանրապետության միջազգային պայմանագրերին, ինչպես նաև օրենքով ուղղակի նախատեսված իրենց լիազորությունների շրջանակներում ընդունված Հայաստանի Հանրապետության կենտրոնական բանկի խորհրդի և կարգավորող հանձնաժողովների որոշումներին»: Հայտնում ենք նաև, որ Նախագծում արդեն իսկ նախատեսվել են հիմնական դրույթները, իսկ ՀՀ աշխատանքի և սոցիալական հարցերի և ՀՀ առողջապահության նախարարների հրամաններով կարգավորվելու են դրանց ընթացակարգերը և մեթոդական ուղեցույցները:

	
	26.«Հայաստանի Հանրապետության կառավարության մի շարք որոշումներում փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի նախաբանում հարկ է հղում կատարել Հայաստանի Հանրապետության կառավարության 2017 թվականի հունվարի 12-ի «Հայաստանի Հանրապետության կառավարության 2017 թվականի գործունեության միջոցառումների ծրագիրը և գերակա խնդիրները հաստատելու մասին»  N  122-Ն որոշման N1 հավելվածի 108-րդ կետին` համաձայն «Իրավական ակտերի մասին» Հայաստանի Հանրապետության օրենքի 37-րդ հոդվածի պահանջների:
	Ընդունվել է
	Նախագծի նախաբանը խմբագրվել է։ 

	
	27.Նախագծի 1-ին կետի 1-ին ենթակետի ա. և գ. պարբերություններում «ավելացնել» բառն անհրաժեշտ է փոխարինել «լրացնել» բառով` համաձայն «Իրավական ակտերի մասին» Հայաստանի Հանրապետության օրենքի 70-րդ հոդվածի պահանջների:
	Ընդունվել է 
	Բառերը փոխարինվել են։

	
	28.Նախագծի 1-ին կետի 2-րդ ենթակետի ա. պարբերությունում անհրաժեշտ է «ենթակետի» բառը փոխարինել «ենթակետը» բառով,իսկ «բառով» բառը փոխարինել «բառերով» բառով` համաձայն «Իրավական ակտերի մասին» Հայաստանի Հանրապետության օրենքի 36-րդ հոդվածի պահանջների:


	Ընդունվել է 
	Բառերը փոխարինվել են։

	
	29.Նախագծի 1-ին կետի 3-րդ ենթակետում անհրաժեշտ է «բառերը» բառը փոխարինել «բառը» բառով`  համաձայն «Իրավական ակտերի մասին» Հայաստանի Հանրապետության օրենքի 36-րդ հոդվածի պահանջների: 
	Ընդունվել է 
	Բառերը փոխարինվել են։

	
	30. Նախագծի 1-ին կետի 3-րդ ենթակետում անհրաժեշտ է «մարմինների» բառը փոխարինել «տարածքային մարմինների» բառերով, իսկ «բաժինների» բառը փոխարինել «տարածքային բաժինների» բառերով` համաձայն «Իրավական ակտերի մասին» Հայաստանի Հանրապետության օրենքի 70-րդ հոդվածի պահանջների:  
	Ընդունվել է 
	Բառերը փոխարինվել են։

	
	31.«Բժշկասոցիալական փորձաքննության չափորոշիչները հաստատելու և Հայաստանի Հանրապետության կառավարության 2003 թվականի հունիսի 13-ի N 780-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի նախաբանում անհրաժեշտ է հղում կատարել Հայաստանի Հանրապետության կառավարության 2017 թվականի հունվարի 12-ի «Հայաստանի Հանրապետության կառավարության 2017 թվականի գործունեության միջոցառումների ծրագիրը և գերակա խնդիրները հաստատելու մասին»  N  122-Ն որոշման N1 հավելվածի 108-րդ կետին` համաձայն «Իրավական ակտերի մասին» Հայաստանի Հանրապետության օրենքի 37-րդ հոդվածի պահանջների:

	Ընդունվել է
	Նախագծի նախաբանը խմբագրվել է։ 

	
	32.Նախագծի 3-րդ կետում «նախարարին`» բառից հետո անհրաժեշտ է լրացնել «որոշումն ուժի մեջ մտնելուց հետո» բառերը` համաձայն «Իրավական ակտերի մասին» Հայաստանի Հանրապետության օրենքի 70-րդ հոդվածի պահանջների:
	Ընդունվել է
	3-րդ  կետը խմբագրվել է:

	
	33.Նախագծի հավելված N2-ում կետերի համարակալումն անհրաժեշտ է վերանայել։
	Ընդունվել է
	Համարակալումը շտկվել է:

	
	34.Հարկ է «Վերականգնողական անհատական ծրագրերը կազմելու  և իրականացնելու կարգը հաստատելու և Հայաստանի Հանրապետության կառավարության 2015 թվականի դեկտեմբերի 24-ի N 1535-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի հավելվածով նախատեսված կարգի 20-րդ կետում «24-րդ» բառը փոխարինել «22-րդ» բառոով, 24-րդ կետում «16-րդ» բառը փոխարինել «15-րդ» բառով, 42-րդ կետում «43-րդ» բառը փոխարինել «41-րդ» բառով, 43-րդ կետում «43-րդ» բառը փոխարինել «41-րդ» բառով, 45-րդ կետում «46-րդ» բառը փոխարինել «44-րդ» բառով, իսկ 42-րդ կետի 4-րդ ենթակետով» բառերը փոխարինել «40-րդ կետի 3-րդ ենթակետով» բառերով, 49-րդ կետում «32-րդ» բառը փոխարինել «30-րդ» բառով, 51-րդ կետում «51-րդ և 52-րդ» բառերը փոխարինել «49-րդ և 50-րդ» բառերով, 52-րդ կետում «53-րդ» բառը փոխարինել «51-րդ» բառով, 54-րդ կետում «57-րդ և 58-րդ» բառերը փոխարինել «55-րդ և 56-րդ» բառերով, 56-րդ կետում «19-րդ» բառը փոխարինել «18-րդ» բառով, 57-րդ կետում «53-րդ և 54-րդ» բառերը փոխարինել «51-րդ և 52-րդ» բառերով, 60-րդ կետում «44-րդ» բառը փոխարինել «42-րդ բառով ` համաձայն «Իրավական ակտերի մասին» Հայաստանի Հանրապետության օրենքի 70-րդ հոդվածի պահանջների:

	Ընդունվել է
	Բառերը փոխարինվել են։

	
	35.Անհրաժեշտ է «Բժշկասոցիալական փորձաքննության իրականացման կարգը հաստատելու և Հայաստանի Հանրապետության կառավարություն 2006 թվականի մարտի 2-ի N 276-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի անվանման մեջ արտացոլել նախագծի 2-րդ կետով նախատեսված կարգավորումը` համաձայն «Իրավական ակտերի մասին» Հայաստանի Հանրապետության օրենքի 40-րդ հոդվածի պահանջների:

	Ընդունվել է
	Նախագծի վերնագիրը խմբագրվել է։

	Նախագծերը տեղադրվել են

